
    UNMIK                                                                                                                                      IPVQ                                                            

Institucionet e përkohshme të vetqeverisjes

Privremene institucije samoupravljanja
PROVISIONAL INSTITUTIONS OF SELF-GOVERNMENT
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

  VLADA KOSOVA/ MINISTARSTVO POLJOPRIVREDE, ŠUMARSTVA I RURALNOG RAZVOJA

        GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT
Duke u bazuar në nenin 1.3 pika (d) të Rregulloren e UNMIK-ut nr. 2001/19 të datës 13 shtator 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë, dhe të  Ligjit për Ujitjen e Tokave Bujqësore Nr. 02/L-9 të dt 25 nëntor 2005, neni 16.2,
Ministri i Ministrisë së Bujqësisë, Pylltarisë dhe Zhvillimit Rural, 

Miraton:
UDHËZIM ADMINISTRATIV  MA - NR. 40/2006

PËR ORGANIZIMIN E PUNËS, KOMPETENCAT,  MËNYRA E VENDOSJES SË ORGANEVE DHE KOMISIONEVE TË FEDERATËS SË SHOQATAVE TË PËRDORUESVE TË UJIT
Qëllimi 

Neni 1

Me këtë Udhëzim Administrativ përcaktohen kushtet për organizimin e punës, kompetencat, mënyra e vendosjes dhe çështje tjera për punën e komisioneve të federatës së shoqatave të përdoruesve të ujit
Neni 2
Përkufizimet
KP- nënkupton, Kuvendin e Përgjithshëm;
FRSHPU- Federata e Shoqatave të Përdoruesve të Ujit;

SHPU - Shoqatave të Përdoruesve të Ujit;
KA- Këshilli Administrativ;

KE-Këshilli Ekzekutiv; 

KRU- Kompania Rajonale e Ujitjes.

Neni 3
Organizimi dhe përbërja e Kuvendit të Përgjithshëm 
Kuvendi i Përgjithshëm i Federatës së Shoqatave të Përdoruesve të Ujit në tekstin e mëtutjeshëm (Federata) është organi më i lartë i vendosjes. Përbëhet nga të gjithë kryetarët e Shoqatave të Përdoruesve të Ujit në tekstin e mëtutjeshëm (SHPU), të atij regjioni. 

Neni 4
Mbledhjet e Kuvendit të Përgjithshëm të FRSHPU-së
Këshilli Administrativ duhet të bëj thirrjet me shkrim për datën, kohën dhe vendin e mbajtjes së mbledhjes së Kuvendit të Përgjithshëm, në tekstin e mëtutjeshëm (KP). E njëjta duhet bërë edhe për mbledhjen vijuese nëse nuk arrihet kuorumi, sipas paragrafit II, të këtij neni. Në raste emergjente apo të interesit të përgjithshëm, Kuvendi i Përgjithshëm mund ta thërras edhe vetë mbledhjen  me nënshkrimin e një të dhjetës (1/10) të anëtarëve të SHPU-së.
Neni 5
Kuorumi

Kuorumi për mbledhjen e parë të Kuvendit të Përgjithshëm duhet të jetë gjysma e anëtarëve votues, ndërsa për mbledhjen e dytë duhet të jetë një e treta (1/3) e anëtarëve votues të SHPU-së.

Neni 6
Përfaqësimi i Kuvendit të Përgjithshëm të FRSHPU-së
Përveç në vendimet me rëndësi të veçantë, Kuvendi i Përgjithshëm i Federatës duhet përfaqësuar me më shumë se 50% të votuesve,
Neni 7
Votimi

Çdo kryetar i SHPU-së që ka përmbushur të gjitha obligimet ndaj FRSHPU-ve, ka të drejtë vote në mbledhjet e KP. Këtu përfshihet edhe e drejta për të zgjedhë dhe për të qenë i zgjedhur në secilin nga trupat e FRSHPU-së. Secili anëtarë ka nga një votë.
Neni 8
Qasja në Kuvendin e Përgjithshëm

Të gjithë kryetarët e SHPU-ve kanë qasje në KP. Të gjithë kryetarët e SHPU-ve mund të  marrin fjalën  dhe të paraqesin çështje për diskutim në KP.
Neni 9
Fuqia e delegimit

Anëtari i SHPU-së brenda FRSHPU-së mund t’ia delegojë votën e tij një anëtari tjetër të SHPU-së, me limitin ku vetëm një anëtar mund ta përfaqësoj një anëtar tjetër, i cili duhet të tregoj një dokument zyrtar për të vërtetuar këtë të drejtë para se të votojë.

Neni 10
Ndryshimi i statutit dhe rregulloreve

KP-ja   mund të vendosë që ta ndryshojë statutin apo rregulloret e FRSHPU-ve. Për ta ndryshuar statutin nevojiten më shumë se 2/3 e votuesve. Ndryshimi i rregulloreve kërkon shumicën e votuesve (më shumë se 50%). 
Neni 11
Emërtimi i Këshillit Administrativ

Anëtarët e Këshillit Administrativ emërohen nga shumica mbi 50%, e votuesve të KP-së.

Neni 12
Procedura e mbledhjes së përgjithshme vjetore të KP

Rregullat procedurale për mbajtjen e Kuvendit të Përgjithshëm të Federatës janë përcaktuar me rregullore.
Neni 13
Mbledhjet e Kuvendit të Përgjithshëm

Kuvendi i Përgjithshëm mbanë së paku një mbledhje para fillimit të sezonit të ujitjes. Aprovimi i kontove të kontabilitetit vjetor duhet të bëhet gjatë kësaj mbledhje. Këshilli Administrativ  duhet ftuar mbledhjen e Kuvendi i Përgjithshëm duke u bazuar në rregullore. Kuvendi i Përgjithshëm duhet ftuar me shkrim nga Këshilli Administrativ.  

Neni 14
Thirrjet e jashtëzakonshme për Kuvendin e Përgjithshëm
14.1.
Thirrja e jashtëzakonshme për Kuvendin e Përgjithshëm mund të jetë e pranueshme vetëm nëse bëhet me kërkesë me shkrim nga një grup i anëtarëve që kanë përmbushur obligimet ndaj Shoqatave të Përdoruesve të Ujit, dhe që ky grup përfaqëson të paktën 30% të anëtarësisë së Federatës. Këshilli Administrativ duhet që ta përmbush kërkesën brenda 4 javësh prej inicimit të saj.

14.2.
Po qe se Këshilli Administrativ nuk e inicion kërkesën brenda afatit të paraparë prej 4 javësh atëherë nënshkruesit e peticionit mund të kërkojnë mbledhje të Kuvendit të Përgjithshëm së paku 14 ditë përpara, ku kërkesa do të vendosej në një vend ku kanë mundësi të gjithë anëtarët që ta shohin.  

14.3.
Në këtë rast të ankuarit mund të kërkojnë nga anëtarët tjerë të Shoqatës së Përdoruesve të Ujit, jashtë anëtarësisë së Këshillit Administrativ që ta udhëheqin asamblenë dhe të mbajnë procesverbal për mbledhjen. 

Neni 15
Zëvendësimi i anëtarëve nga Këshilli Administrativ
15.1.
Kuvendi i përgjithshëm mund ta zëvendësojë secilin anëtar të Këshillit Administrativ para kohës për të cilën është zgjedhur, për vjedhjeje, neglizhence në punë dhe inkopetence në punë. Nëse anëtari i Këshillit Administrativ është zhvendosur nga pozita, Kuvendi i Përgjithshëm duhet të emëroi një zëvendësim në të njëjtin takim në të cilin është marr vendimi. Vendimet e tilla merren me shumicë të thjesht të votave. 

15.2.
Pavarësisht nga zëvendësimi, ish-anëtari do të jetë përgjegjës për çdo obligim ndaj Federatës deri në momentin e zëvendësimit.

Neni 16
Këshilli Administrativ  (KA)
Këshilli Administrativ përbëhet nga 3-5 anëtar; kryetari, zëvendëskryetari, sekretari, arkëtari dhe zëvendës arkëtari. Të gjithë anëtarët e Këshillit Administrativ duhet të jenë anëtar të Kuvendit të Përgjithshëm të Federatës.
Neni 17
Zgjidhja e anëtarëve të Këshillit Administrativ

Anëtarët e Këshillit Administrativ zgjidhen çdo 3 vjet në mbledhjet vjetore të Kuvendit të Përgjithshëm. Kandidatët për pozicionin e kryetarit  arkëtarit dhe sekretarit duhej që t’i dërgojnë aplikacionet e tyre në Këshillin Administrativ të Federatës së paku 14 ditë përpara mbajtjes së mbledhjes vjetore të KP-së.  
Neni 18
Mbledhjet e Këshillit Administrativ
Mbledhjet e Këshillit Administrativ duhet mbajtur së paku një herë në 3 muaj dhe do të kryesohen nga kryetari, në mungesë të tij nga zëvendëskryetari apo sekretari. 
Neni 19
Vendim – Marrja në Këshillin Administrativ
19.1.
Këshilli Administrativ vendos me vendim. Nëse koncezusi nuk mund të arrihet, atëherë vendimet mirën me shumicë votash. Një anëtar do të ketë një votë në Këshillin Administrativ. Votimi do të bëhet me aklamacion. Në rast të barazisë në vota, kryetari vendos me votën e tij.





19.2.
 Vendimet e Këshillit Administrativ në lidhje me problemet financiare ose me shpërndarjen e ujit midis anëtareve të Federatës duhet të merren me kocenzus. 



19.3.
 Këshilli Administrativ duhet të formuloj rregulloret e tij të brendshme.
Neni 20
Kuorumi

Këshilli Administrativ duhet t’i vendos rregullat e veta në operim si dhe në lidhje me procedurën e thirrjes së mbledhjeve. Të gjithë anëtarët e Këshillit Administrativ duhet të jenë prezent në mbledhje. 

Neni 21
Procesverbali
Sekretari i Këshillit mban procesverbal për të gjitha mbledhjet e KA-as, në të cilin duhet të nënshkruhen pjesëmarrësit e mbledhjes, si dhe të mbahet edhe në dosjet e Federatës.
Neni 22
Dorëheqja e anëtarëve të KA

Pas 3 vitesh, anëtarët e Këshillit Administrativ  mund të riemërohen përsëri. Anëtarët e KA me dërgimin e një shkrese zyrtare tek KP-ja mund të japin dorëheqje. Por, ata do t’i mbajnë të drejtat dhe obligimet e tyre si anëtar.

Neni 23
Pozicioni i anëtarëve të KA

22.1.
Anëtarët e KA punojnë në mënyrë vullnetare, por që kompensimi i tyre mund të bëhet duke u bazuar në vendimin e marr nga KP-ja. 
22.2.
Asnjë anëtar i KA apo ndonjë i afërm i tij nuk duhet të involvohet në ndonjë transaksion apo ndonjë çështje tjetër që do të shkaktonte konflikt interesi me funksionimin e tij si anëtar i KA. KP-ja vendos nëse ka konflikt interesi.

Neni 24
Detyrat e Këshillit Administrativ
Detyrat e Këshillit Administrativ janë:

(a) Përfaqësim dhe veprim në emër të FRSHPU-së;

(b) Përcaktimi i detyrave për secilin anëtar të KA;

(c) Thrret KP-në, prezanton buxhetin dhe koston vjetore, dokumenton aprovimin e KP-së;

(d) Nëse është e nevojshme rekruton dhe kontrakton me Këshillin Ekzekutiv për pozitat e aprovuara nga KP-ja;

(e) Nëse është e nevojshme  jep objektiva Këshillit Ekzekutiv në përputhje me misionin e FRSHPU-së;

(f) Mbikëqyr aktivitetet në këshillin  ekzekutiv;

(g) Nënshkruan marrëveshje dhe kontrata me partner, pasi të aprovohen nga KP.
(h) Përcjell aktivitetet e autorizuara për Gjyq, pas aprovimit të tyre nga KP-ja;
(i) Përcjell raportet me autoritetin Rregullative të MBPZHR, Komunës dhe organeve të tjera zyrtare;

(j) Përcjell raportet mes të Korporatës Rajonale të Ujitjes-së dhe FRSHPU-së; 

(k) Përcakton përfaqësues për të mbikëqyrur procedurat për tenderët e hapur  dhe ndërtimet, punimet e rehabilitimit. 

(l) Miraton përbërjen e Këshillit Ekzekutiv sipas propozimit të Kryetarit

(m) Përgatit dhe miraton planin për shpërndarje të ujit për ujitje për Anëtaret e Federatës dhe për shoqatat që nuk janë anëtare të Federatës. 

                  Neni 25
    Regjistrimi i FRSHPU-ve

Këshillim Administrativ është përgjegjës, që brenda afatit prej 30 ditëve pas aprovimit të statutit apo amendamenteve të tij, t’ia paraqes organit kompetent për regjistrim në përputhshmëri me instruksionet e aplikueshme administrative. Përpos aprovimit statutor dhe regjistrimit, Federata duhet të regjistrohet edhe në zyrën Rregullative të MBPZHR. 

Neni 26
Përgjegjësitë e Kryetarit dhe Zëvendëskryetarit të FRSHPU-së
26.1
Kryetari FRSHPU-së i kryeson takimet e KA dhe KP-së. Kryetari FRSHPU-së  është përgjegjës ligjor për të gjitha çështjet dhe për raportim të çartë të aktiviteteve ndaj KP-së
26.2.
Nëse kryetari më nuk mund të ushtroj detyrën, për shkak të sëmundjes, mungesës, tërheqjes, vdekjes apo edhe në raste tjera, ai zëvendësohet nga Zëvendëskryetari deri në mbledhjen e ardhshme të KP-së. 
Neni 27
Përgjegjësit e Sekretarit të Këshillit Administrativ
27.1.
Sekretari i KA organizon, mbështet dhe prezanton në të gjitha mbledhjet e KP-së dhe të KA.
27.2.
Nëse sekretari nuk është prezent, funksioni për momentin do t’i epej kryetarit.

27.3.
Sekretari i KA të FRSHPU-së është përgjegjës për mbajtjen e shënimeve vijuese:

a) Një regjistër i anëtarëve SHPU-ve në FRSHPU-të, i cili duhet përpiluar çdo vit, 

b) Të përgatis planin e shpërndarjes për ujin e ujitjes  dhe për zbatimin e mëtejshëm të tij.

c) Të jetë përgjegjës për shpërndarjen e ujit për ujitje, duke u shoqëruar me procese verbale të nevojshme.

d) Të përfaqësoj Federatën tek kompanitë ujitëse  për probleme teknike. 

e) Të ndjek mirëmbajtjen e sistemit të ujitjes në nivel të Federatës. 

f) Shënimin mbi tërheqjen apo largimin e anëtarit;

g) Shënim mbi procesverbalet e të gjitha mbledhjeve të KP-së dhe takimeve të KA;
h) Shënimet mbi të gjithë postën e dërguar dhe të marr në raport me FRSHPU-në.

i) Shënim mbi statutin dhe amendamentet me aprovim dhe regjistrim nga organe kompetente;  

j) Shënimin mbi regjistrimin e SHPU-së me zyrën Rregullative të MBPZHR.

Neni 28
Përgjegjësitë e Arkëtarit dhe Zëvendës Arkëtarit

Arkëtari dhe Zëvendës Arkëtari i KA-së janë përgjegjës për menaxhimin dhe administrimin financiar të FRSHPU-së. Ata janë të obliguar që të raportojnë te KP-ja mbi dokumentet vijuese: 

a) Bilancin e gjendjes; 

b) Pasqyrën e të ardhurave dhe pasqyrën vjetore financiare;
c) Të përgatis së bashku me Këshillin Ekzekutiv projekt buxhetin; 

d) Të jetë përgjegjës për administrimin e shumës së parave të marra nga donatoret  kreditë, ndihmat dhe subvencionet nga Qeveria apo burime të tjera financiare;
e) Shënime për pagesat në borxhet; 

f) Shënime për transaksione dhe kontrata;

g) Regjistrimin e mjeteve të punës dhe të zyrës;

h) Librin e të hollave dhe faturimit;

i) Situatën e kontos bankare.

Neni 29
Këshilli  Ekzekutiv
29.1.
Nëse është e nevojshme anëtarët e këshillit  ekzekutiv punësohen nga KA. 

29.2.
Nëse personi i emëruar për KA-në dhe anëtari i këshillit ekzekutiv është i 
njëjti person KP-ja, varësisht nga buxheti vjetor, do të vendos për kompensimin e
këtij këshilli ekzekutiv.       

29.3.
Ky provizion nuk duhet të aplikohet për arkëtarin. 

Neni 30
Detyrat e   Këshilli Ekzekutiv

30.1.  Detyrat dhe numri anëtareve të  Këshillit Ekzekutiv përcaktohen nga KA i FRSHPU-së duke u bazuar në aktivitetet që i kryen ajo në FRSHPU.
30.2.
Këshilli Ekzekutiv  është përgjegjës për ekzekutimin e vendimeve të KA dhe për zbatimin e detyrave të tij e të Federatës sipas legjislacionit në fuqi. Për të realizuar këtë ai duhet:
a) të përgatis dokumentacionin teknik dhe financiar dhe projekt buxhetin për mbledhjet e KA;
b) të mbikëqyrë dhe të menaxhoj Federatën, të nxis zhvillimin dhe të mbroj të drejtat e saja;
c) të marre vendime të përbashkëta për të përmirësuar shpërndarjen ujit për ujitje, te organizoj ndërtimin, mbrojtjen, mirëmbajtjen e kanaleve të ujitjes dhe të kullimit për të cilat është përgjegjëse; 

d) të përgatisë procedurat e transferimit të përgjegjësive nga kompanitë  tek federata. 

e) Te administroj Fondin e Federatës;  

f) Të përcaktoj tarifat e ujitjes për njësi (sipërfaqe) të cilat çdo anëtarë i Federatës duhet të paguaj për Federatën për tu miratuar nga KA;
g) Të kontrolloj zbatimin e procedurave të tenderëve për prokurimin e Punëve civile.


h) Të raportoj periodikisht për treguesit e buxhetit tek KA.

30.2.
Kandidatet për anëtarësim në Këshillin Ekzekutiv duhet të propozohen nga Kryetari i Federatës dhe  të miratohen nga KA.

30.3.
KA mundë të ndryshoj numrin dhe stafin e Këshillit Ekzekutiv kohë pas kohe.

Neni 31
Menaxhimi financiar i FRSHPU-së
31.1.
Të gjitha aktivitetet financiare duhet bërë përmes kontos bankare të hapur nga FRSHPU-ja. 

31.2.
Për të operuar me konton bankare të FRSHPU-së janë të nevojshme 2 nënshkrime: të kryetarit dhe arkëtarit. Asnjë delegim nuk duhet dhënë personave të Këshillit Ekzekutiv. 
30.3.
Nëse njëri nga nënshkruesit ka pozitë edhe në Këshillin Ekzekutiv, atëherë për të nënshkruar ai do të zëvendësohet nga ndonjë anëtar tjetër i KA. Për nënshkrimin e fletëpagesave kërkohen dy persona të autorizuar.

30.4.
Marrja e pagesës nëpërmjet çekut nga FRSHPU- ka nevojë vetëm për një nënshkrues të autorizuar. Çdo pagesë e bërë ndaj FRSHPU-së do të konfirmohet me fletëpagesën e nënshkruar nga arkëtari, një kopje duhet dorëzuar paguesit dhe një kopje  duhet të mbetet në FRSHPU.

30.5.
FRSHPU-ja duhet të ketë vulë zyrtare për të autorizuar dokumentet vijuese:

a) Statutin dhe amendamentet e tij;

b) Rregulloret dhe amendamentet e tij;

c) Dokumentet bankare, dokumentet e pagesës ndaj FRSHPU-së (fletëpagesat) kartelat e anëtarësisë, si dhe kontrata me Këshillin ekzekutiv nëse ky staf do të ekzistoj. 

Neni 32
Bazuar në Ligjin për Ujitjen e Tokave Bujqësore, Federatat me statut, mundë të përcaktojnë edhe krijimin e organeve të tjera: komisionin e kontrollit financiar dhe komisionin e arbitrazhit.  

Neni 33
Ky Udhëzim Administrativ hyn në fuqi ditën e nënshkrimit.
Prishtinë: 15.12. 2006                                                                                                  
                                                                         Zëvendësministri i Ministrisë së Bujqësisë,








Pylltarisë dhe Zhvillimit Rural.

